
Erindi þessa bréfs er að þakka þér greinina í Mbl. í dag, 29. apríl 2003. Ég verð að viðurkenna að ég varð nokkuð undrandi á innihaldi greinarinnar, en fagna þó þeim rétti þínum, sem ég hef því miður ekki, að geta látið skoðanir þínar í ljós opinberlega, jafnvel þó þessar skoðanir þínar stangist á við landslög.

Í grein þinni segir þú að flutningur aflaheimilda sé eignaupptaka. Orðrétt segir þú: “Fram hefur komið að um 80% af þeim aflaheimildum sem nú eru í notkun hjá einstaklingum og fyrirtækjum landsmanna hafa verið keypt dýru verði”.
Þetta er afar athyglisvert í ljósi þess að ALDREI hefur verið heimilað að þessa eign þjóðarinnar megi selja. Undanfarin tvö ár hef ég farið í gegnum allt sem sagt hefur verið og skrifað á Alþingi um fiskveiðistjórnun og hvergi fundið heimild til gjaldtöku, einungis heimild til framsals (afhendingar) réttar til veiða. 

Ég sagði ekki að kvóti hafi verið seldur heldur “aflaheimildir” keyptar.  Það er verið að kaupa heimildir sem eru til staðar í ótilgreindan tíma.  Margir eru með leigu eða afnotarétt af einhverju t.d. er ég með leigulóð undir sumarbústað og gæti selt bústaðinn með leiguréttinum.  Bóndinn á samt áfram landið.  Ég get líka samið við að leigja leigubíl með leyfi á stöð, en ég á samt ekki leyfið, en það mátti framselja það og það verður til verðmætamat á það.  Þetta er það sem hefur gerst og menn hafa alltaf verið meðvitaðir um að þeir ættu ekki fiskveiðiheimildir heldur gæti einhver ríkisstjórn breytt þessu.  Það var verið að kaupa fyrirtæki (Útgerðarfélag Akureyring, Harald Böðvarsson og Skagstrend) með þeim aflaheimildum sem þessi félög hafa.  Við keyptum fyrirtæki með aflaheimildum og auðvitað var verðmiði á aflaheimildunum í verðmætamati félagsins.  

Ég hef ritað sjávarútvegsráðherra bréf, þar sem ég hef óskað eftir tilvísunum í heimildir til sölu aflaheimilda, en engin svör fengið, þrátt fyrir margar ítrekanir. Ég gerði fyrirspurnir til ríkisskattstjóra um starfsemi Kvótaþings, sem söluaðila aflaheimilda. Þá var brugðist hratt við að kvótaþing lagt niður, því starfsemi þess uppfyllti að engu leiti lagaheimildir um söluviðskipti. Ég benti á ákvæði 18. gr. laga nr. 38/1990 um að gjald fyrir aflaheimildir mætti aldrei verða hærra en sem svara 0,2% áætlaðs aflaverðmætis. Þegar sú ábending barst, var 18. greinin felld niður og þar með féll út eina heimildin sem fyrir hendi var, til gjaldtöku.

Ef þú býrð yfir upplýsingum um lagaheimildir til gjaldtöku, væri fróðlegt að fá ljósrit af þeim.

Í grein þinn segir þú að aflaheimildir séu í eigu almennings. Til staðfestu þessu áliti þínu telur þú upp eignaraðila Eimskips, sem meðal annars eru almenningshlutafélög. Nú vill svo til að ég á engin hlutabréf í neinum þessara félaga, en sem þjóðfélagsþegn á ég stjórnarskrárvarinn rétt til hlutdeildar minnar í sameiginlegri auðlind þjóðrainnar. Sá réttur hefur ekki verið framseldur neinum.

  Með því að eiga í lífeyrissjóðum sem þú hefur vonandi greitt í átt þú í Eimskipafélaginu.  Með því að veikja stöðu Eimskipafélagsins og annarra almenningshlutafélaga sem nýta aflaheimidlir er verið að veikja lífeyrissjóði sem almenningur á.  Ef þú ert með peninga í banka þá hafa bankar fjárfest í Eimskipafélaginu og nýta þannig inneign þína.  Þeir sem eru tryggðir hjá tryggingarfélagi eiga óbeinan rétt úr bótasjóðum tryggingafélaga, sem eru ávaxtaðir m.a. í hlutabréfum og skuldabréfum hlutafélaga.

Almenningur felur stjórnvöldum að búa til fiskveiðistjórnarkerfi og nýta þannig auðlind landsmanna sem best.  Þú hefur fengið eins og aðrir landsmenn til baka í bættum þjóðarhag verðmæti auðlindarinnar á síðustu 20 árum.  Verðmæti sem hafa hríslast út til allra landsmanna beint og óbeint. 

Í grein þinni segir þú að í ársreikningi Eimskips séu eignfærðir 13.4 milljarðar króna vegna aflaheimilda. Nemi það um 42% af markaðsverði Eimskips, sem hafi verið 32 milljarðar um síðustu áramót.

þetta þykir mér nokkrum tíðindum sæta, þar sem útilokað er að Eimskip hafi löglega útgefna reikninga vegna þessara kaupa á aflaheimildum. Löglegur eigandi aflaheimildanna hefur ekki heimilað þessa sölu. Það liggur ljóst fyrir eftir gagngera skoðun á afgreiðslum Alþingis. 

Þetta er mikill misskilngingur.  Eimskip keypti ekki beint aflaheimildir, heldur þrjú fyrirtæki sem voru með aflaheimildir.  Þessi félög eru enn til og eru dótturfélög Eimskips.  Samkvæmt reiningsskilavenjum á að eignfæra sem viðskiptavild, mismun á bókfærðu verði fasteigna, skipa o.fl. og svo kaupverð félags.  Þessi mismunur kallast yfirleitt viðskiptavild og er í okkar tilfelli framtíðarhagnaður sem menn vonast til að verði af rekstrinum og stafar af þeim aflaheimildum eða réttindum sem félögin hafa til að nýta auðlindina.  Markaðurinn hefur metið þetta svona í viðskiptum.  Allir vita þó að þessi “eign” er ekki í hendi því stjórnvöld geta tekið þetta aftur eins og þú bendir á og þess vegna er rangt hja þér að við höfum gefið út einhverja reikninga vegna þess.  Það voru keypti fyrirtæki og allir sem kaupa sjálvarútvegsfyrirtæki í dag eða hlut í þeim eru að borga fyrir þær aflaheimildir sem þar eru hversu lengi sem þær verða þar.  Ef þær fara að hluta eða öllu leyti tapar almenningur og fyrirtæki sem hafa keypt og starfað við þessi fyrirtæki tugum milljarða króna.  

Ljóst er að hver sem kaupir einhver verðmæti af aðila sem ekki hefur rétt til að selja þau, á ekki lögvarið tilkall til þeirra þegar eigandinn kallar eftir þeim. Sá aðili sem með slíkum hætti stefnir fjármunum sínum í hættu er annað hvort afar illa upplýstur um gildi eignarréttarins, eða forhertur í framgangi ímyndaðs valds sem hann telur sig hafa, en hefur ekki. Hvorutveggja er afar hættulegt lýðræðisvitund þjóðarinnar og heilbrigðu rekstrarumhverfi atvinnufyrirtækja. 

Í grein þinni segir þú að erfitt og ósanngjarnt sé að breyta núverandi fiskveiðistjórnunarkerfi. Helstu ástæður þeirrar ósanngirni telur þú vera þá að með því væri verið að rýra verðmæti eigenda Eimskipafélagsins, ásamt tugum annarra sjávarútvegsfyrirtækja. Þar á meðal níu þeirra stærstu sem skráð eru í Kauphöllina.

Eitt af því sem þú tilgreinir er, að lánakjör fyrirtækjanna versna. Einnig tilgreinir þú að Eimskipafélagið sé allverulega skudlsett, að stærstum hluta við erlenda lánastofnanir og að þær treysti því að ekki verði hróflað við fsikveiðistjórnunarkerfinu.

Hér opinberar þú það sem hefur verið eins og “óhreina barn” allra umræðu um hina ólöglegu kvótasölu, að fyrirtæki hafi í raun veðsett sameign þjóðarinnar, jafnvel til erlendra lánastofnana eins og ráða má af skrifum þínum. 

 Það er ekkert óhreint í þessu, ég er bara að skýra staðreyndir sem margir hafa ekki áttað sig á.  Menn halda að við höfum verið að kaupa kvóta með lántökum og veðum.  Það er rangt.  Eimskipafélagið veðsetti ekki neitt og tók engin lán út á kaupin á sjávarútvegsfyrirtækjunum heldur yfirtók þau lán sem eru þar fyrir að mestu frá tíð fiskveiðasjóðsins gamla og eru nú í Íslandsbanka.  Erlendir bankar sem hafa lánað Eimskipafélaginu vita nákvæmlega hver staðan er og þess vegna eru þeir víða uggandi ef fótum er kippt undan rekstrarafkomunni, en treysta því að kerfinu verður ekki breytt.  Það er einmitt alvarleiki málsins að ef kerfinu er breytt gera bankar sér grein fyrir að tryggingar þeirra eru ekki góðar og vextir mundu þá hækka.   Þeir hafa áhyggjur af hruni fyrirtækja ef aflaheimildir þeirra eru teknar til baka.  Það voru aftur bankar sem hafa lánað sjávarútvegsfyrirtækjum í trausti þess að aflaheimildir væru ekki teknar og þeim dreift á einhverja aðra.   

Ef ég ætti hlutabréf í Eimskip, mundi ég krefjast opinberrar rannsóknar á bókhaldi félagsins og lánatryggingum. Þú ert búinn að opinbera að félagið skráði ótvíræða þóðareign í eignabókhald sitt, án þess að félagið hafi lögformlega afsölun rétts eiganda þeirra eigna. Og einnig gefur þú sterklega til kynna að félagið hafi tekið lán erlendis, með tilvísun, eða hugsanlegu beinu veði í óverðskráðri sameign þjóðarinnar. 

 Þetta er rangt eins og áður sagði, þetta er skráð sem viðskiptavild og hluthafar og lánastofnair gera sér grein fyrir þeirri áhættu sem í þessu felst.  Félagið hefur heldur ekki tekið nein lán vegna kaupa á sjávarútvegsfélögunum.  Kaupverðið var greitt með útgáfu hlutafjár í Eimskipafélaginu til þeirra sem áttu í sjávarútvegsfélögnum.  

 Úthlutun aflaheimilda, frá stjórnvöldum, er án magngjalds, eins og lesa má af 5. málsgr. bréfs ríkisskattstjóra, sem dagsett er 22. júní 1990. Áður hefur verið sagt að hvergi finnst lögleg heimild til gjaldtöku fyrir frmasal aflaheimilda. Einnig leiðir hlutlaus ígrunduð athugun í ljós að “einkaréttur” útgerða, sem gerðu út skip árin 1980 til 1983, á kvótanum reynist vera alvarleg mistúlkun á lögunum, þegar þau eru skoðuð í samhengi þess tíma sem þau eru samþykkt. Já, því miður er óhjákvæmilegt að eitt mesta fjárglæfraspil allra tíma í Íslandssögunni sé að skella í andlit þátttakendanna. Það ber að vísu að harma, en velferð þjóðarinnar er margfallt meira virði en hagsmunir lítils hóps sem yfirgefið hefur þjóðarheildina.

Ég þakka þér kærlega fyrir þitt mikilvæga framlag, sem mun nýtast mér vel í væntanlegum málaferlum vegna þjófnaðar á þjóðareigninni. Meðfylgjandi sýnsihorn af þeirri stefnu sem fljótlega verður send út.

Gjörir kunnugt:
að hann þurfi að höfða mál fyrir héraðsdómi Reykjavíkur á hendur ríkisskattstjóra, Indriða H. Þorlákssyni kt: 280940-4619, Nökkvavogi 60, 104 Reykjavík, og fjármálaráðherra, Geir H. Haarde, kt: 080451-4749, Granaskjóli 20, 107 Reykjavík, sem yfirstjórnvaldi ríkisskattstjóra.

Dómkröfur:
Krafist er ógildingar á ákvörðun ríkisskattstjóra er heimilar eignfærslu veiðiheimilda í efnahagsreikning nytjaréttshafa, svo sem heimilað er samkvæmt álitsgefandi bréfum hans dagsettum 22. júní 1990 og 4. júlí 1990. Einnig er krafist ógildingar á ákvörðun ríkisskattstjóra um að svonefnd “kvótaleiga” skuli undanþegin virðisaukaskatti, þannig að óheimilt sé að skrá útskatt vegna svonefndrar “kvótaleigu”, eins og fram kemur í bréfi ríkisskattstjóra nr. 157/90, dagsettu 6. nóvember 1990.

Málsatvik og málsástæður:
Krafa stefnanda er annars vegar byggð á augljósu heimildarleysi ríkisskattstjóra til að heimila einstökum aðilum að eignfæra þjóðareign í efnahagsreikninga fyrirtækja sinna, sem þar með gefa ranga og villandi mynd af eignastöðu þeirra og rekstrarhæfni.  Hins vegar er krafan um ógildingu á undanþágu frá greiðslu virðisaukaskatts af svonefndri “kvótaleigu”. Er sú krafa m. a. byggð á þeim hagsmunum að stefnandi er skráður hluthafi í útgerðarfyrirtæki sem tekið hefur verið til gjaldþrotaskipta, vegna rangrar innheimtu virðisaukaskatts, en skiptastjóri ekki fengist til að óska leiðréttinga.

Helstu lagatilvísanir:   Stefnandi byggir kröfu sína m. a. á 72 gr. stjórnarskrár, 1. gr. laga nr. 38/1990 um stjórn fiskveiða, lögum nr. 50/1988 um virðisaukaskatt, II. kafli laga nr. 122/1993, breyting á lögum nr. 50/1988 um virðisaukaskatt, reglugerð 554/1993 um virðisaukaskattskylda sölu á vörum til manneldis o.fl., reglugerð 546/2002 um breytingau á reglugerð 554/1993, lögum nr. 144/1994 um ársreikninga, og erindisbréfi ríkisskattstjóra, dagsettu 25. apríl 1997.

Framlögð skjöl:   Við þingfestingu málsins mun stefnandi leggja fram greinargerð um kröfur sínar, studda nauðsynlegum gögnum. Áskilnaður er gerður um framlagningu frekari gagna gefi málatilbúnaður hins stefnda tilefni til.

Fyrirkall:  Fyrir því stefnist hér með ríkisskattstjóra, Indriða H. Þorlákssyni kt. 280940-4619, Nökkvavogi 60 Reykajvík og fjármálaráðherra, Geir H. Haarde, kt: 080451-4749, Granaskjóli 20, Reykjavík, til þess að mæta á dómþing héraðsdóms Reykjavíkur sem háð verður í Dómhúsinu við lækjartorg í dómsal 102, 150 Reykjavík, -------------------- kl. 10:00, til þess þar og þá, ef ekki verður sátt í málinu, að sjá skjöl í dóm lögð, svara til saka eða leggja fram gögn af sinni hálfu. Ef ekki verður mætt af hálfu stefndu við þingfestingu málsins, má búast við því að útivistardómur gangi í málinu.

